依《成實論》，天人四輪能摧八難：一、住善處：生在中國（佛法流行之處），此除五難：謂三惡趣、北洲、長壽天；二、依善人：謂值佛世，此除一難：謂除佛前佛後；三、發正願：謂正見心，此除一難：世智辯聰；四、值善根，此亦除一難：盲聾喑啞。
又若能修五行，亦可除此八難：一、受持淨戒，治三惡趣；二、樂行法施，除盲聾等；三、修正信解，除世智辯聰；四、親近善友，願值佛世，除生於佛前佛後；五、願生中國，除生北洲及長壽天。
菩薩常說初四種輪或後五行，息除八難，故得果時，離三惡趣及八難。八難是總，三惡趣是別。
 
